
 
 
 
 

 

 

Communiqué de Presse - Aides financières 
CSJ Schüler & Studenten 

06.10.2025 
 

 
Virun engem Joer, de 24. Oktober 2024, huet den Héichschoul-Ministère zesumme mat der ACEL 
eng „Lettre d’intention“ ënnerschriwwen, dëst en vue vun enger méiglecher Upassung vun den 
Aides financières fir d’Studenten. Ee Joer méi spéit ass et Zäit, mat engem klore Projet Fakten ze 
schafen.  
  
Als CSJ Schüler a Studenten ass et eis wichteg, dass no enger Reform vum sougenannten „Aides 
financières - AideFi“ System, de Studenten et erméiglecht gëtt eng gerecht Ënnerstëtzung a 
substantiell Fërderung fir hire Studium ze kréien.  
 
Eiser Jugendorganisatioun ass et wichteg, dass dëst neit Gesetz et de Studenten, souwuel zu 
Lëtzebuerg wéi och am Ausland, erlabe wäert sech voll a ganz op hiert Studium ze konzentréieren 
an dëst ugepasst un déi sozial an ekonomeschen Erausfuerderunge vun eiser Zäit. Dofir fuerdere 
mir ganz konkreet: 
 
 

1. Méi sozial cibléiert Bourse : Esou fuerdere mir ënnert anerem dass d’Bourse de mobilité 
dem sozial-ekonomeschen Ëmfeld vum Student ugepasst gë]. 

2. Erofsetze vum maximalen Zënssaz vum Prêt. 
3. Eng besser Ënnerstëtzung bei néidege Käschten duerch Equivalenzen, 

Notteniwwerdroungen, Iwwersetzunge vun den Diplomer, asw.  
4. Finanziell Ureizer schafe fir Studenten déi  technesch oder akademesch Beruffer am 

Manktem zu Lëtzebuerg ustriewen (z.b. Schräiner, Medezin, asw.). 
5. Keng Diskriminatioun fir beruffstäteg Studenten : Dëst bedeit de maximale Salaire, fir en 

Urecht op d’AideFi ze hunn, ëm 50 % eropzesetzen. 
  

 
Ofschléissend weise mir eis gäre bereet fir en Dialog mat der Madamm Ministesch fir 
d’Héichschoul respektiv mat dem zukünftege Rapporteur vun dësem wichtegem an 
zukunftsprägendem Gesetz.   
 


